
కుమారసంభవము











		
రాజకీరములకు రసవంతముగఁ బల్కు । మెలపు దెలుపుకరణిఁ బలుకఁగఱచె

హిమనగేంద్రునింట నీడితైశ్వర్యంబు । జరుగునట్టు లగజ పెరుఁగదొడఁగె.

	మ॥	
స్ఫురదాలోకనదీప్తులం గణములం బొల్పొందఁగాఁ జూచుచున్

దరహాసద్యుతు లాననాంబుజముపైఁ దళ్కొత్తఁగా నవ్వుచున్

జరణాంభోరుహరాగదీధితు లిలం సంధిల్లఁ దట్టాడు న

గ్గిరిరాజాత్మజ తల్లిదండ్రు లను రాగిల్లన్ మదిన్ దాదితోన్.

	క॥	
గిరిసుత దొలుపలుకుల సు । స్వర మొదవఁగ నోంనమశ్శివాయ సదాస్మ

ద్వరదాయ నమః శంకర । శరణు మహాదేవ నీవ శరణనఁజొచ్చెన్.

	వ॥	
మఱియు శైశవక్రీడావినోదంబులయందు.

	చ॥	
తరుణులు చిల్కబొమ్మలును దంతపుబొమ్మలు మేలిగాజుబ

న్నరులును మ్రానిచొప్పికలు నల్గడ నోలిన పేర్చి లీల జో

కురబొమరిండ్లఁ జేయ నగుగూళ్ళును వండుచు బొమ్మపెండ్లి మా

సరముగఁ జేసి యాడ నగజాత శివార్చన సేయు నయ్యెడన్.

	వ॥	
ఆసుకుమారి కౌమారంబునందు.

	సీ॥	
హరుమ్రోల సద్భక్తి నాడుచోటన నాట్యవిషయమ్ము లన్నియు వెలయఁగఱచె

లీల నీశ్వరునంకమాలిక ల్వాడుచో గీతభేదంబులరీతు లెఱిఁగె

శివురూపు పల్మఱుఁ జిత్రించి చూచుచో, వినుతంబుగాఁ జిత్రవిద్య పడసె

శశిమాళిఁ జిత్రపూజలు సేయుచోటఁ బత్రచ్ఛేదకుసుమబంధములు నేర్చె

మఱియు నఖిలలోకమాన్యంబు లగువిద్య । లెల్ల నివ్విధమున నెసకమెసఁగ

నభ్యసించె నీశ్వరార్చనాబలమున । హరుఁడు గురుఁడు గాఁగ నగతనూజ.



	 281







	వ॥	
మఱియుం గౌమారానంతరంబున లేఁదీగెకుం గవ్వం బెక్కునట్లు పువ్వునకుం

దావి వొందునట్లు చిత్రరూపంబునకు మెఱుం గెక్కువిధంబున నిఖిలజనమనో

రామం బగుచు.

	చ॥	
మలఁపఁగ నున్నకల్పలత మన్మథునారి నమర్పనున్న కో

మలతరపుష్పబాణమహిమద్యుతిఁ జూడఁగ నున్నపద్మకు

		 ఈ పేజీలో చివరి మార్పు 18 డిసెంబరు 2020న 00:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

